
ID-DIRETTIVA TAL-KUMMISSJONI 94/2/KE
tal-21 ta’ Jannar 1994

li timplimenta d-Direttiva tal-Kunsill 92/75/KEE fir-rigward tat-tikketti li jindikaw il-konsum ta’
enerġija tar-refriġeraturi u tal-freezers ta’ l-elettriku tad-dar u ta’ apparat bit-tnejn f’daqqa

IL-KUMMISSJONI TAL-KOMUNITAJIET EWROPEJ,

Wara li kkunsidrat it-Trattat li jistabbilixxi l-Komunità Ewropea,

Wara li kkunsidrat id-Direttiva tal-Kunsill 92/75/KEE tat-22 ta’
Settembru 1992 dwar l-indikazzjoni permezz ta’ tikketti u
informazzjoni standard tal-prodott dwar il-konsum ta’ l-enerġija
u riżorsi oħra ta’ apparat domestiku (1), u b’mod partikolari l-
Artikoli 9 u 12 tagħha,

Billi taħt id-Direttiva 92/75/KEE il-Kummissjoni għandha tadot-
ta direttiva ta’ implimentazzjoni fir-rigward ta’ apparat domes-
tiku li jinkludi refriġeraturi, freezers u ta’ apparat bit-tnejn
f’daqqa;

Billi l-użu ta’ l-elettriku minn refrigeraturi u freezers jammonta
għal parti sinnifikanti mid-domanda totali ta’ l-elettriku tal-
Komunità; billi l-għan għal tnaqqis fl-użu ta’ l-enerġija minn
dawn l-istrumenti huwa sostanzjali;

Billi standard tas-CEN (Kumitat Ewropew għall-Istandardizazzjo-
ni) EN 153 jipprovdi metodu għall-kejl tal-konsum ta’ l-enerġi-
ja ta’ refriġeraturi u freezers u ta’ apparat bit-tnejn f’daqqa;

Billi l-Komunità, waqt li tikkonferma l-interess tagħha f’sistema
ta’ standardizzazzjoni li tkun kapaċi tipproduċi standards li
jintużaw tabilħaqq mill-isħab kollha f’kummerċ internazzjonali
u li tkun kapaċi tissodisfa l-ħtiġiet tal-politika tal-Komunità,
tistieden lill-organizzazzjonijiet ta’ l-istandards Ewropej sabiex
ikomplu fil-kooperazzjoni tagħhom ma’ organizzazzjonijiet ta’
standards internazzjonali;

Billi l-Kumitat Ewropew għall-Istandardizzazzjoni (CEN) u l-
Kumitat Ewropew għall-Istandardizzazzjoni Elettroteknika (Ce-
nelec) huma l-korpi rikonnoxxuti bħala kompetenti sabiex
jadottaw standards armonizzati skond il-linji ta’ gwida ġenerali
għal kooperazzjoni bejn il-Kummissjoni u dawk iż-żewġ korpi
iffurmati nhar it-13 ta’ Novembru 1984; billi, fi ħdan it-tifsira
ta’ din id-Direttiva, standard armonizzat huwa speċifikazzjoni

teknika (Standard Ewropew jew dokument ta’ armonizzazzjoni)
adottat mis-CEN jew mis-Cenelec fuq il-bażi ta’ eżenzjoni
(mandat) mill-Kummissjoni skond id-dispożizzjonijiet tad-Diret-
tiva tal-Kunsill 83/189/KEE tat-28 ta’ Marzu 1983 li tistabbi-
lixxi proċedura għall-forniment ta’ informazzjoni fil-qasam ta’
standards u regolamenti tekniċi (2), kif l-aħħar emendata bid-
Deċiżjoni tal-Kummissjoni 92/400/KEE (3), u fuq il-bażi ta’
dawk il-linji ta’ gwida ġenerali;

Billi l-miżuri stabbiliti f’din id-Direttiva huma bi qbil ma’ l-
opinjoni tal-kumitat stabbilit taħt l-Artikolu 10 tad-Direttiva
92/75/KEE,

ADOTTAT DIN ID-DIRETTIVA:

Artikolu 1

1. Din id-Direttiva għandha tapplika għal refriġeraturi, armarji
li fihom jiġi maħżun ikel iffriżat, freezers ta’ l-ikel u apparat bit-
tnejn f’daqqa li jintużaw fid-djar u li jaħdmu bl-elettriku.
Apparat li jista’ juża sorsi ta’ enerġija oħra wkoll, bħalma
huma l-batteriji, huwa eskluż.

2. L-informazzjoni meħtieġa b’din id-Direttiva għandha tiġi
evalwata skond l-EN 153 ta’ Mejju 1990 jew bi qbil ma’
standards armonizzati, in-numri ta’ referenza tagħhom li kienu
ġew ippubblikati fil-Ġurnal Uffiċjali tal-Komunitajiet Ewropej u li
għalihom l-Istati Membri ppubblikaw in-numri ta’ referenza ta’
l-istandards nazzjonali li jieħdu post dawk l-istandards armoniz-
zati. Din l-informazzjoni li għandha x’taqsam mal-ħoss, fejn
ikun applikabbli, għandha tiġi evalwata skond id-Direttiva tal-
Kunsill 86/594/KEE (4).

3. L-istandards armonizzati imsemmija fil-paragrafu 2 għand-
hom jiġu stabbiliti taħt mandat mill-Kummissjoni bi qbil mad-
Direttiva 83/189/KEE.

(3) ĠU L 221, tas-6.8.1992, p. 55.
(4) ĠU L 344, tas-6.12.1986, p. 24.



Il-Ġurnal Uffiċjali ta’ l-Unjoni EwropeaMT13/Vol. 13 123

4. ‘Negozjant’, ‘fornitur’, ‘folja ta’ informazzjoni’, u ‘infor-
mazzjoni addizzjonali’ għandhom ikollhom it-tifsiriet stabbiliti
fl-Artikolu 1(4) tad-Direttiva 92/75/KEE.

Artikolu 2

1. Id-dokumentazzjoni teknika li hemm referenza għaliha fl-
Artikolu 2(3) tad-Direttiva 92/75/KEE għandha tinkludi:

— l-isem u l-indirizz tal-fornitur,

— deskrizzjoni ġenerali ta’ l-apparat, li tkun biżżejjed sabiex l-
apparat jiġi identifikat,

— informazzjoni, li tinkludi disinni relevanti, dwar l-karatteris-
tiċi tad-disinn prinċipali tal-mudell u f’punti partikolari li
jaffettwaw mhux ħażin il-konsum ta’ l-enerġija,

— rapporti ta’ testijiet ta’ teħid ta’ kejl relevanti mwettqa taħt
l-istandards imsemmija fl-Artikolu 1(2) ta’ din id-Direttiva,

— struzzjonijiet ta’ tħaddim, jekk addattat.

2. L-apparati koperti b’din id-Direttiva għandhom jiġu diviżi
fil-‘kategoriji’ stabbiliti fl-Anness IV.

3. It-tikketta msemmija fl-Artikolu 2(1) tad-Direttiva
92/75/KEE għandha tkun kif speċifikata fl-Anness I għal din
id-Direttiva. Għandha titpoġġa fuq barra jew ta’ l-apparat jew
fuqu, b’tali mod li tkun tidher b’mod ċar, u ma tkunx mgħot-
tija

4. Il-kontenut u l-format tal-fiche imsemmija fit-tielet inċiż
ta’ l-Artikolu 2(1) ta’ Direttiva 92/75/KEE għandu jkun kif
speċifikat fl-Anness II għal din id-Direttiva.

5. Fiċ-ċirkostanzi koperti bl-Artikolu 5 tad-Direttiva
92/75/KEE, u fejn l-offerta għal bejgħ, kiri jew xiri bin-nifs,
tkun ipprovduta permezz ta’ komunikazzjoni stampata, bħal
katalogu ta’ bejgħ bil-korrispondenza, allura dik il-komunikaz-
zjoni stampata għandha tinkludi l-informazzjoni kollha speċifi-
kata fl-Anness III għal din id-Direttiva.

6. Il-klassi ta’ effiċjenza ta’ enerġija ta’ l-apparat għandha
tkun kif speċifikata fl-Anness V.

Artikolu 3

L-Istati Membri għandhom jieħdu l-miżuri kollha meħtieġa
sabiex jiżguraw li l-fornituri u negozjanti kollha stabbiliti fit-
territorju tagħhom jissodisfaw l-obbligi tagħhom taħt din id-
Direttiva.

Artikolu 4

1. L-Istati Membri għandhom jadottaw u jippubblikaw id-
dispożizzjonijiet meħtieġa sabiex jikkonformaw ma’ din id-
Direttiva sal-31 ta’ Diċembru 1994. Għandhom jinfurmaw
mill-ewwel lill-Kummissjoni bihom. Għandhom japplikaw
dawk id-dispożizzjonijiet mill-1 ta’ Jannar 1995.

Meta l-Istati Membri jadottaw dawn il-miżuri, għandu jkollhom
riferenza għal din id-Direttiva jew għandhom ikunu akkum-
panjati b’riferenza bħal din mal-waqt tal-pubblikazzjoni uffiċjali
tagħhom. Il-proċedura għal din ir-riferenza għandha tiġi adot-
tata mill-Istati Membri.

2. L-Istati Membri għandhom jikkomunikaw it-test tal-miżu-
ri prinċipali ta’ liġi nazzjonali li huma jadottaw fil-qasam
kopert b’din id-Direttiva lill-Kummissjoni.

Artikolu 5

Din id-Direttiva għandha tidħol fis-seħħ fl-20 jum mill-pubbli-
kazzjoni tagħha fl-Ġurnal Uffiċjali tal-Komunitajiet Ewropej.

Artikolu 6

Din id-Direttiva hija indirizzata lill-Istati Membri.

Magħmula fi Brussel, fil-21 ta’ Jannar 1994.

Għall-Kummissjoni
Abel MATUTES

Membru tal-Kummissjoni



L-ANNESS I

IT-TIKKETTA

Disinn tat-tikketta

1. It-tikketta għandha tkun bi qbil ma’ l-illustrazzjonijiet li ġejjin:

Noti dwar it-tikketta

2. In-noti li ġejjin jiddefinixxu l-informazzjoni li għandha tkun inkluża:

Nota:

I. Isem tal-fornitur jew marka tan-negozju.

II. Mezz ta’ identifikazzjoni tal-mudell tal-fornitur.

III. Il-klassi ta’ effiċjenza ta’ enerġija ta’ l-apparat għandha tiġi stabbilita bi qbil ma’ l-Anness V. L-ittra l-addattata
għandha titpoġġa fl-istess livell tal-vleġġa relevanti.

IV. Mingħajr preġudizzju għal kwalunkwe ħtiġiet taħt l-iskema ta’ l-Eko-tikketta tal-Komunità, fejn apparat ikun
ingħata ‘premju ta’ l-Eko-tikketta tal-Komunità’ bi qbil mar-Regolament tal-Kunsill (KEE) Nru 880/92 (1), tista’
titwaħħal ukoll kopja tal-marka ta’ l-Eko-tikketta (il-fjura). Il-‘gwida dwar id-disinn tat-tikketta tar-refrigerator/-
freezer’ li hemm referenza għaliha taħt, tfisser kif il-marka ta’ premju-Eko, tista’ tkun inkluża fit-tikketta.

V. Konsum ta’ enerġija bi qbil ma’ standards imsemmija fl-Artikolu 1(2) iżda mfissra f’kWh fis-sena (i.e għal 24
siegħa × 365).

VI. Total tal-volum nett ta’ ħżin tal-kompartimenti kollha li ma jistħoqilhomx li jiġu stmati bi stilla (i.e.
temperatura ta’ tħaddim > - 6 °Ċ).

VII. Total tal-volum nett ta’ ħżin tal-kompartimenti kollha ta’ ħżin ta’ ikel iffriżat li jistħoqilhom li jiġu stmati bi
stilla (i.e. temperatura ta’ tħaddim = - 6 °Ċ).

VIII. Stima bi stilla ta’ kompartimenti ta’ ħżin ta’ ikel iffriżat, bi qbil ma’ standards imsemmija fl-Artikolu 1(2). Fejn
dan il-kompartiment ma jkunx jistħoqlu stilla, din il-pożizzjoni għanda titħalla vojta.

IX. Fejn ikun applikabbli, il-ħoss imkejjel skond id-Direttiva 86/594/KEE.

NB:

It-termini ekwivalenti f’lingwi oħra għal dawk deskritti fuq huma mogħtija fl-Anness VI.

Stampar

3. Dan li ġej jiddefinixxi ċerti karatteristiċi tat-tikketta:

Kuluri wżati:

CMYK: cyan, maġenta, isfar, iswed.

Eżempju: 07X0: 0 % cyan, 70 % maġenta, 100 % isfar, 0 % iswed.

Vleġeġ:

— A: X0X0,

— B: 70X0,

— C: 30X0,

— D: 00X0,

— E: 03X0,

— F: 07X0,

— G: 0XX0.

Kulur tal-profil X070.

Il-kliem kollu huwa miktub bl-iswed. L-isfond huwa abjad.

L-informazzjoni kollha dwar l-istampar tinsab fil-‘Gwida tad-disinn tat-tikketta ta’ refriġeratur/freezer’ li tista’ tinkiseb
mingħand:

The Secretary of the Committee on Energy Labelling and Standard Product Information for Household Appliances

Directorate-General for Energy DG XVII,
Commission of the European Communities,
200 Rue de la Loi,
B-1049 Brussels.

L-ANNESS II

IL-FICHE

Il-fiche għandu jkun fiha l-informazzjoni li ġejja. L-informazzjoni tista’ tingħata fil-forma ta’ tabella li tkopri numru ta’
apparati fornuti mill-istess fornitur, f’liema każ għandha tingħata fl-ordni speċifikata, jew mogħtija fid-deskrizzjoni ta’ l-
apparat:

1. Isem tal-fornitur jew marka tan-negozju.

2. Mezz ta’ identifikazzjoni tal-mudell tal-fornitur.

3. Tip ta’ apparat kif ġej:

Kategorija Deskrizzjoni fil-fiche

1 Larder fridge

2 Refriġeratur/chiller

3 Refriġeratur

4 Refriġeratur

5 Refriġeratur

6 Refriġeratur

7 Frigg/freezer

8 Freezer wieqfa

9 Freezer orizzontali (chest)

Għal apparati tal-kategorija 10, il-fornitur jista’ jagħżel id-deskrizzjoni tiegħu tat-tip ta’
apparat.

4. Il-klassi ta’ effiċjenza ta’ enerġija tal-mudell kif iddefinit fl-Anness V, imfissra bħala ‘Klassi ta’ effiċjenza ta’ l-
enerġija... fuq skala minn A (l-aktar effiċjenti) sa G (l-inqas effiċjenti)’. Fejn din l-informazzjoni tkun ipprovduta
f’forma ta’ tabella din tista’ tiġi mfissra permezz ta’ mezzi oħra sakemm ikun ċar li l-iskala tkun minn A (l-aktar
effiċjenti) sa G (l-inqas effiċjenti).

5. Fejn l-informazzjoni tingħata fil-forma ta’ tabella, u fejn uħud mill-apparats elenkati fit-tabella jkunu ingħataw
‘Premju ta’ Eko-tikketta tal-Komunità’ skond ir-Regolament (KEE) Nru 880/92, din l-informazzjoni tista’ tiġi inkluża
hawnhekk. F’dan il-każ l-intestatura tar-ringiela għandha tgħid ‘Premju ta’ Eko-tikketta tal-Komunità’, u d-daħla
għandha tkun magħmula minn kopja tal-marka tat-Eko-tikketta (il-fjura). Din id-dispożizzjoni hija mingħajr
preġudizzju għal kwalunkwe ħtieġa taħt l-iskema premju ta’ Eko-tikketta tal-Komunità.

6. Konsum ta’ enerġija bi qbil ma’ standards imsemmija fl-Artikolu 1(2) iżda mfissra f’kWh fis-sena (i.e għal 24 siegħa
× 365), deskritt bħala: ‘konsum ta’ enerġija XYZ kWh fis-sena, ibbażat fuq riżultati ta’ test standard għal 24 siegħa.
Konsum propju ta’ enerġija jiddependi fuq kif jiġi wżat l-apparat u fuq il-post ta’ tqegħid tiegħu.’

7. Volum nett ta’ ħżin ta’ kompartiment ta’ ħżin ta’ ikel frisk (5 °Ċ) bi qbil ma’ standards imsemmija fl-Artikolu 1(2) –
għajr għal klassijiet 8 u 9.

8. Volum nett ta’ ħżin ta’ kompartiment ta’ ħżin ta’ ikel iffriżat, bi qbil ma’ standards imsemmija fl-Artikolu 1(2) –
għajr ta’ klassijiet 1, 2 u 3. Għal apparat ta’ klassi 3 il-volum nett tal-kaxxa tas-silġ’.

7 u 8. Għal klassijiet 2 u 10 il-volum nett ta’ kull kompartiment għandu jiġi elenkat, skond l-istandards imsemmija fl-
Artikolu 1(2).

9. Stima bi stilla ta’ kompartimenti ta’ ħżin ta’ ikel iffriżat, jekk addattat, bi qbil ma’ standards imsemmija fl-
Artikolu 1(2).

10. It-tismija ‘no frost’ (‘bla ġlata’) tista’ tiġi nkluża hawnhekk meta tkun bi qbil mad-definizzjonijiet mogħtija fl-
istandards imsemmija fl-Artikolu 1(2).

11. ’Power cut safe Z hours’ iddefinita bħala ‘ħin li fih togħla t-temperatura’ bi qbil ma’ standards imsemmija fl-
Artikolu 1(2).

12. ‘Kapaċità ta’ friża’ f’kg/24 s bi qbil ma’ l-istandards imsemmija fl-Artikolu 1(2).

13. ‘Klassi ta’ klima’ bi qbil ma’ l-istandards imsemmija fl-Artikolu 1(2) Fejn apparat ikun ta’ klassi ta’ klima ‘moderata’
dan jista’ jitħalla barra.

14. Fejn ikun applikabbli ‘ħoss’, imkejjel skond id-Direttiva 86/594/KEE.

Fejn apparat ikun fih kompartimenti għajr kompartiment waħdieni ta’ ikel frisk u kompartiment waħdieni ta’ ikel
iffriżat, jistgħu jiġu miżjuda linji oħra f’7, 8, 9, 10, 11, 12 u 13 sabiex jinkludu l-informazzjoni fir-rigward ta’ dawn il-
kompartimenti. F’dan il-każ l-isem u l-ordni ta’ elenkar tal-kompartimenti għandhom ikunu konsistenti. Fejn it-
temperatura mfassla ta’ kompartiment ma tikkonformax mas-sistema ta’ stima bi stilla, jew it-temperatura standard tal-
kompartiment ta’ ikel frisk (5 °Ċ), din it-temperatura mfassla għandha tiġi ddikjarata.

L-informazzjoni fuq it-tikketta tista’ tingħata fil-forma ta’ kopja tat-tikketta, jew bil-kulur jew abjad u iswed. F’dan il-każ
l-informazzjoni addizzjonali mogħtija biss fuq il-fiche xorta waħda għandha tiġi inkluża.

Nota:

It-termini ekwivalenti f’lingwi oħra għal dawk deskritti fuq huma mogħtija fl-Anness VI.

L-ANNESS III

BEJGĦ B’KORRISPONDENZA U BEJGĦ B’DISTANZA IEĦOR

Katalgi ta’ bejgħ b’korrispondenza u komunikazzjonijiet stampati oħra imsemmija fl-Artikolu 2(4) ta’ din id-Direttiva
għandu jkun fihom l-informazzjoni li ġejja, mogħtija fl-ordni speċifikata:

1. Klassi ta’ effiċjenza ta’ l-enerġija (l-Anness II, punt 3)

2. Il-konsum ta’ enerġija (l-Anness II, punt 6)

3. Volum nett tal-kompartiment ta’ ikel frisk (l-Anness II, punt 7)

4. Volum nett tal-kompartiment ta’ ikel iffriżat (l-Anness II, punt 8)

5. Stima bi stilla (l-Anness II, punt 9)

6. Ħoss (l-Anness II, punt 14)

Fejn tkun ipprovduta informazzjoni oħra li tkun tinsab fil-fiche ta’ l-informazzjoni tal-prodott, din għandha tkun fil-
forma ddefinita fl-Anness II u għandha tiġi nkluża fit-tabella ta’ fuq fl-ordni speċifikata għall-fiche.

Id-daqs u t-tipa, li bihom tkun stampata l-informazzjoni kollha li hemm referenza għaliha fuq, għandha tkun tinqara.

Nota:

It-termini ekwivalenti f’lingwi oħra għal dawk deskritti fuq huma mogħtija fl-Anness VI.

L-ANNESS IV

KATEGORIJI

L-apparats koperti b’din id-Direttiva għandhom jiġu diviżi fil-‘kategoriji’ li ġejjin:

1. Refriġeraturi li jintużaw fid-djar, mingħajr kompartimenti ta’ temperatura baxxa.

2. Refriġeraturi/chillers li jintużaw fid-djar, b’kompartimenti f’5°Ċ u/jew 10°Ċ.

3. Refriġeraturi li jintużaw fid-djar, b’kompartimenti ta’ temperatura baxxa mingħajr stilla.

4. Refriġeraturi li jintużaw fid-djar, b’kompartimenti ta’ temperatura baxxa *.

5. Refriġeraturi li jintużaw fid-djar, b’kompartimenti ta’ temperatura baxxa **.

6. Refriġeraturi li jintużaw fid-djar, b’kompartimenti ta’ temperatura baxxa ***.

7. Refriġeraturi/freezers li jintużaw fid-djar, b’kompartimenti ta’ temperatura baxxa *(***).

8. Freezers ta’ l-ikel li jintużaw fid-djar, wieqfin.

9. Freezers ta’ l-ikel li jintużaw fid-djar, orizzontali (chest).

10. Refriġeraturi u freezers li jintużaw fid-djar b’aktar minn żewġ bibien, jew apparat ieħor mhux kopert fuq.

L-ANNESS V

KLASSI TA’ EFFIĊJENZA TA’ ENERĠIJA

Il-klassi ta’ effiċjenza ta’ enerġija ta’ apparat għandha tiġi stabbilita bi qbil mat-Tabella I li ġejja:

TABELLA 1

Indiċi ta’ effiċjenza ta’ enerġija Klassi ta’ effiċjenza ta’ enerġija

I < 55 A

55 ≤ I < 75 B

75 ≤ I < 90 C

90 ≤ I < 100 D

100 ≤ I < 100 E

110 ≤ I < 125 F

125 ≤ I G

Fejn:

‘indiċi ta’ effiċjenza ta’ enerġija’ (imfisser bħala persentaġġ) = konsum ta’ enerġija fis-sena ta’ l-apparat/konsum (1) ta’
enerġija fis-sena standard ta’ l-apparat

‘konsum ta’ enerġija fis-sena standard ta’ l-apparat’ (imfissra f’kWh/sena) = M × volum nett aġġustat + N

u

volum nett aġġustat (imfisser f’litri) = volum nett ta’ kompartiment ta’ ikel frisk + ‘ × volum nett ta’ kompartiment ta’
ikel iffriżat.

Il-valuri M, N u ‘ huma meħuda mit-Tabella 2.

TABELLA 2

Klassi ta' appliance Ω M N

1 Larder fridge — 0,233 245

2 Refriġeratur/chiller 0,75 (1) 0,233 245

3 Refriġeratur minghajr stilla 1,25 0,233 245

4 Refriġeratur * 1,55 0,643 191

5 Refriġeratur ** 1,85 0,450 245

6 Refriġeratur*** 2,15 0,657 235

7 Frigg/freezer * (***) (3) 0,777 303

8 Freezer wieqfa 2,15 (2) 0,472 286

9 Freezer orizzontali (chest) 2,15 (2) 0,446 181

10 Apparati b'aktar minn bieba waħda jew apparati oħra (3) (4) (4)

(1) Ghal refriġeratur/chiller il-volum aggustat = volum nett ta' kompartiment ta' ikel frisk + Ω x volum nett tal- kompartiment tac-chiller
(10 ºC) (imfisser f'litri).

(2) Ghal apparati bla glata kif iddefinit fl-Anness II punt 10, dan l-Anness jigi miżjud b'fattur proviżorju ta' 1,2, li jagħti valur ta' 2,58.
(Dan jiehu ħsieb tax-xaqliba li jista' jkun hemm tal-metodu ta' kejl, li ma jaħsibx għan-nuqqas ta' silġ li jitrabba fuq apparati 'no
frost'. F'użu prattiku silġ li jitrabba sejjer iżid b'xi ammont il-konsum ta' apparati 'konvenzjonali'.)

(3) Volum nett aġġustat AV jiġi maħdum bil-formula:

AV ¼
X 25� TCð Þ

20
� VC � FC

il-kompartimenti kollha
Fejn TC hija t-temperatura mfassla (f'ºC) ta' kull kompartiment, VC huwa l-volum nett (f'litri) ta' kull kompartiment u FC huwa fattur
li huwa daqs 1,2 għal kompartimenti ‘no frost' u 1 għal kompartimenti oħra.

(4) Ghal dawn l-apparati il-valuri M u N jigu stabbiliti bit-temperatura u star rating tal-kompartiment bl-inqas temperatura, kif segwit:

TABELLA 3

Temperatura ta' l-
iktar komparti-
ment kiesah

Klassi Ekwivalenti M N

> - 6 ° C 1/2/3 Larder fridge/refriġeratur bla stilla/refriġeratur chiller 0,233 245

≤ - 6 ° C * 4 Refriġeratur * 0,643 191

≤ -12° C ** 5 Refriġeratur ** 0,450 245

≤ -18° C *** 6 Refriġeratur *** 0,657 235

≤ -18° C * (***)

b'kapacità ta' fri-
ża

7 Refriġeratur *(***) 0,777 303

